
Me. Aldi compare, el no besogna cha stagan tutti du a uno, adesso che seon su sta crosara.

Ru. E on voliu cha vage? a vuo cha stagan tutti du a uno, e voltarse el culo uno a l'altro, saivu?

Me. A ve dige lageve goernare a mi, che questa n'è la prima: ste pur chialo.

Ru. Compare, su le crosare i no vuo esser manco de du, a so ben quel cha ve dige.

Me. Sa voli fare a me muo fege, se no andon a ca.

Ru. A fare con a voli vu, compare, di pur, e lage far a mi.

Me. Ste chialo su sto canton, e sel vien negun menege senza remission al mondo, e mi sare al forno di massari, e si arivere de cargare, no ve toli via sa no vegne.

Ru. Mo ande, e ste artento, se m'aldisse cigare alturio compare, no ste a guardare.

Me. N'habie paura.


BETTIA, MENATO, E RUZZANTE.

Be. No vegni, no vegni, grama mi cha no vuogio, per gnente.

Me. A so cha vegneresi, a vuo sarar st'usso.

Ru. A n'he paura mi, a he fatto costion pi cha no fe me Trulio, e si el cre c'habie paura, pur cha ge vesse: a cherzo che la luna no vuo levar sta sera, a me vuo conzare ape sto muro, cha no vorae, che qualchun me tresse de qualche balestra, o de qual-

